
		ਵਿਕੀਸਰੋਤ ਤੋਂ

		


		

		
		

		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਹ ਸਫ਼ਾ ਪ੍ਰਮਾਣਿਤ ਹੈ
ਰਾਜਾ ਸਾਧ ਕੋਲ ਚਲਿਆ ਗਿਆ ਜਾ ਕੇ ਕਹਿੰਦਾ, “ਤੇਰੇ ਬਚਨ ਪੂਰੇ ਹੋਗੇ।"
ਸਾਧ ਫਿਰ ਬੋਲਿਆ, “ਜਾ ਬੜੀ ਰਾਣੀ ਦੇ ਮੁੰਡੇ ਨੂੰ ਮੇਰੇ ਕੋਲ ਲਿਆ।"
ਉਹਨੇ ਲਿਆਂਦੇ, ਲਿਆ ਕੇ ਬਠਾਲ ਦਿੱਤੇ। ਸਾਧ ਨੇ ਇਕ ਦਿਹਾੜੀ ਰੱਖੇ-ਆਥਣ ਨੂੰ ਘਰ ਨੂੰ ਭੇਜ ਦਿੱਤੇ। ਕਹਿੰਦਾ, “ਕੱਲ ਨੂੰ ਫੇਰ ਆ ਜਾਇਓ।"
ਉਹ ਘਰ ਨੂੰ ਚਲੇ ਗਏ। ਦੂਜੇ ਦਿਨ ਉਹਦੇ ਕੋਲ ਫੇਰ ਆ ਗਏ। ਸਾਧ ਨੇ ਦੋਹਾਂ ਨੂੰ ਘੜੇ ਦੇ ਦਿੱਤੇ, ਕਹਿੰਦਾ, “ਜਾਓ ਤੇਲ ਦੇ ਭਰ ਕੇ ਲਿਆਓ, ਜਿਹੜਾ ਪਹਿਲਾਂ ਭਰ ਕੇ ਆਊਗਾ ਉਹਨੂੰ ਮੈਂ ਰੱਖਲੂੰ ਗਾ।"
ਰਾਣੀ ਦੇ ਬੜੇ ਮੁੰਡੇ ਕੋਲ ਰੁਮਾਲ ਸੀ ਤੇ ਦੂਜਾ ਹੱਥਾਂ ਨਾਲ ਭਰਦਾ ਸੀ। ਬੜਾ ਰੁਮਾਲ ਭਿਉਂ ਕੇ ਘੜੇ ਵਿੱਚ ਨਚੋੜ ਲੈਂਦਾ ਸੀ ਦੂਜਾ ਹੱਥਾਂ ਨਾਲ ਝਾੜਦਾ ਸੀ। ਵੱਡਾ ਮੁੰਡਾ ਪਹਿਲਾਂ ਭਰ ਕੇ ਆ ਗਿਆ। ਸਾਧ ਨੇ ਫੇਰ ਉਹਨਾਂ ਨੂੰ ਘਰ ਨੂੰ ਭੇਜ ਦਿੱਤਾ ਨਾਲੇ ਕਿਹਾ, "ਬੜਿਆ ਤੂੰ ਹੀ ਆਈਂ, ਛੋਟਾ ਓਥੇ ਹੀ ਰਹੇ।"
ਬੜਾ ਮੁੰਡਾ ਇੱਕ ਕੁੱਤੀ ਤੇ ਇੱਕ ਘੋੜੀ ਆਪਣੇ ਨਾਲ ਲੈ ਕੇ ਤੁਰ ਪਿਆ ਤੇ ਸਾਧ ਕੋਲ ਆ ਗਿਆ। ਸਾਧ ਦਾ ਤੇਲ ਦਾ ਕੜਾਹਾ ਤਪਾਇਆ ਹੋਇਆ ਸੀ। ਬੜੇ ਮੁੰਡੇ ਨੂੰ ਕਹਿੰਦਾ, “ਤੂੰ ਇਹਦੇ ਆਲੇ ਦੁਆਲੇ ਸੱਤ ਗੇੜੇ ਦੇਹ।"
“ਮੈਨੂੰ ਤਾਂ ਬਾਬੇ ਆਉਂਦੇ ਨੀ, ਪਹਿਲਾਂ ਤੂੰ ਦੇ ਕੇ ਦਖਾ ਫੇਰ ਮੈਂ ਦਊਂਗਾ।"
ਸਾਧ ਨੇ ਗੇੜੇ ਦੇਣੇ ਸ਼ੁਰੂ ਕਰ ਦਿੱਤੇ। ਉਹਨੇ ਪੰਜ ਗੇੜੇ ਦਿੱਤੇ, ਮੁੰਡੇ ਨੇ ਛੇਵੇਂ ਗੇੜੇ ਨੂੰ ਸਾਧ ਨੂੰ ਚੱਕ ਕੇ ਕੜਾਹੇ ਵਿੱਚ ਸੁੱਟ ਦਿੱਤਾ। ਸਾਧ ਦੀ ਭੁਜ ਕੇ ਖਿੱਲ ਬਣ ਗਈ-ਮੁੰਡੇ ਨੇ ਖਿੱਲ ਚੁੱਕ ਕੇ ਬਾਹਰ ਸੁੱਟ ਦਿੱਤੀ। ਮਗਰੋਂ ਉਹ ਆਪ ਨਾਹਤਾ ਨਾਲੇ ਕੁੱਤੀ ਤੇ ਘੋੜੀ ਨਲ੍ਹਾਈ। ਨਲ੍ਹਾਹ ਕੇ ਕਹਿੰਦਾ, “ਪਿੱਛੇ ਨੂੰ ਕਾਹਨੂੰ ਮੁੜਨੇਂ, ਮੂਹਰੇ ਨੂੰ ਈ ਚੱਲਦੇ ਆਂ।"
ਚਲੋ ਚਾਲ ਜਾਂਦੈ। ਇੱਕ ਸ਼ਹਿਰ ਆ ਗਿਆ। ਉਸੇ ਸ਼ਹਿਰ ਵਿੱਚ ਉਹ ਰਹਿਣ ਲੱਗ ਪਿਆ। ਉਸ ਸ਼ਹਿਰ ਦੇ ਰਾਜੇ ਦੀ ਕੁੜੀ ਵਿਆਹ ਨਹੀਂ ਸੀ ਕਰਵਾਉਂਦੀ। ਕਹਿੰਦੀ, “ਮੈਂ ਤਾਂ ਵਿਆਹ ਕਰਾਊਂਗੀ ਜੇ ਸਾਰੇ ਸ਼ਹਿਰ ਨੂੰ ਮੇਰੇ ਮੁਹਰੇ ਚੋਂ ਲੰਘਾਈਂ, ਜੀਹਦੇ ਉਪਰ ਮੈਂ ਕੰਗੂ ਦੀ ਕਟੋਰੀ ਪਾਊਂਗੀ ਉਹਦੇ ਨਾਲ ਵਿਆਹ ਕਰਵਾਊਂਗੀ।"
ਰਾਜੇ ਨੇ ਸਾਰਾ ਸ਼ਹਿਰ ਲੰਘਾ ਦਿੱਤਾ। ਉਹ ਮੁੰਡਾ ਸਭ ਤੋਂ ਪਿੱਛੇ ਸੀ। ਕੁੜੀ ਨੇ ਕਟੋਰੀ ਉਹਦੇ ਉਪਰ ਪਾ ਦਿੱਤੀ। ਸ਼ਹਿਰ ਵਿੱਚ ਰੌਲਾ ਪੈ ਗਿਆ ਕਿ ਬਾਦਸ਼ਾਹ ਦੀ ਲੜਕੀ ਸ਼ੁਦੈਣ ਐ। ਦੂਜੀ ਵਾਰੀ ਫੇਰ ਸ਼ਹਿਰ ਲੰਘਾਇਆ-ਦੂਜੀ ਵਾਰੀ ਵੀ ਰਾਜੇ ਦੀ ਕੁੜੀ ਨੇ ਕਟੋਰੀ ਉਸੇ ਮੁੰਡੇ ਉੱਤੇ ਪਾ ਦਿੱਤੀ।
ਬਾਦਸ਼ਾਹ ਨੇ ਕਿਹਾ, “ਜੇ ਇਹ ਬਾਦਸ਼ਾਹ ਦਾ ਲੜਕਾ ਹੋਇਆ ਤਾਂ ਇਹ ਜ਼ਰੂਰ ਹੀ ਸ਼ਕਾਰ ਮਾਰ ਕੇ ਲਿਆਉਗਾ, ਨਹੀਂ ਇਹਤੇ ਸ਼ਕਾਰ ਨਹੀਂ ਮਾਰ ਹੋਣਾ।"
ਰਾਜੇ ਨੇ ਦੋਨੋਂ ਆਪਣੇ ਮੁੰਡੇ ਤੇ ਤੀਜਾ ਉਹ ਸ਼ਕਾਰ ਖੇਡਣ ਲਈ ਤੋਰ ਦਿੱਤੇ। ਰਾਹ ਵਿੱਚ ਮੁੰਡੇ ਨੂੰ ਇਕ ਦਰੱਖਤ ਵਖਾਈ ਦਿੱਤਾ। ਉਸ ਦਰੱਖਤ ਉੱਤੇ ਇੱਕ ਹੰਸ ਦਾ ਆਹਲਣਾ ਸੀ ਤੇ ਓਸ ਨੂੰ ਸਰਾਲ ਪੈਂਦੀ ਸੀ। ਉਹਦੇ ਕੋਲ ਸੀ ਕਰਪਾਨ। ਮੁੰਡੇ ਨੇ ਕਰਪਾਨ ਨਾਲ ਸਰਾਲ ਵੱਢ ਕੇ ਸੁੱਟ ਦਿੱਤੀ। ਮਗਰੋਂ ਆਹਲਣੇ 'ਚ ਪਏ ਬੱਚਿਆਂ ਦੇ ਮਾਂ ਪਿਓ ਆਏ। ਉਹ ਚੁੰਘਣ ਨਾ ਕਹਿੰਦੇ, “ਬੱਚਾ ਕੀ ਗੱਲ ਐ ਤੁਸੀਂ ਚੁੰਘਦੇ ਨੀਂ।"
ਇੱਕ ਕਹਿੰਦਾ, “ਮੈਂ ਤਾਂ ਇਦ੍ਹੇ ਨਾਲ ਜਾਣੈ।"
ਉਹ ਓਸ ਹੰਸ ਦੇ ਬੱਚੇ ਨੂੰ ਨਾਲ ਲੈ ਕੇ ਤੁਰ ਪਿਆ। ਦੂਜੇ ਮੁੰਡੇ ਤੀਰ ਮਾਰਦੇ ਹੀ ਰਹਿ

